
Boston Public Schools 

Pulítika di Determinason di Konpeténsia pa Turmas di 2026 y 2027 
 
Kontextu 
Komu rezultadu di aprovason di Inisiativa Eleitoral Númeru 2, MCAS foi eliminadu komu mekanismu pa 
alunus atinji Determinason di Konpeténsia (CD). Na Janeru di 2025 y ôtubez na Junhu di 2025, Kumité di 
Skola di Boston aprova un Pulítika di Determinason di Konpeténsia ki ta providensia un prosesu pa 
alunus konsigi ses CD komu un di dôs konponenti prinsipal pa graduason. Pulítika di CD pa Turma di 
2025 eziji pa alunus ten un nota pa tranzita (D- ô más altu) na un konjuntu di kursus aprovadu na ELA, 
Matemátika y Siénsia. Kada transkrison di alunus na Turma di 2025 foi revizadu pa skola y pa grupu 
internu di trabadju di CD (Appendix A) pa garanti ma alunus ki resebe CD ta kupri es kondison li. Através 
des prosesu di revizon, alunus ki toma kursus alternativu pa razons spesial foi aprovadu baziadu na 
revizon di transkrison, auditoria di kursus y konsiderasons di dizenpenhu.  
 
Objetivu 

Propózitu di Pulítika di Determinason di Konpeténsia (CD) revizadu pa Turmas di 2026 y 2027 é pa 
garanti ma tudu alunus na es turmas li ta mostra domíniu di kontéudu akadémiku báziku y di 
konpeténsias nesesáriu pa graduason y prontidon pós-sékundáriu. Na alinhamentu ku rekerimentos di 
stadu pa graduason, nos distritu ta reafirma konpromisu ku un kaminhu igualitáriu, rigorozu y transparenti 
pa alunus atinji CD na kada área di kontéudu obrigatóriu: Inglês (ELA), Matemátika, Siénsia y, kumesu na 
2027, Istória di EUA. 
 
Es pulítika li ta esplika modi ki alunus ta ganha kréditus konpletu y ta mostra domíniu di konteudu pa 
kada matéria através di kursus, inkluindu konsiderasons intensionál pa alunus di Inglês komu Segundu 
Língua y alunus ku defisiénsias. 
 
Rekizitus pa Trabadjus di Kursu 
Kursus obrigatóriu pa Determinason di Konpeténsia podi ser enkontradu na dokumentus linkadu. Alunus 
ten ki ganha un nota pa tranzita (D- ô más altu) na sigintis númerus di kursus pa kada matéria. 
 

Área di Matéria Rekizitu di Kursu Anu di 
Graduason 

Artis di Ingles 
<Link pa lista di kursu> 

Ekivalenti a dôs (2) anu di kursus di skola sekundária na 
ELA ô ESL ki sta alinhadu ku padron y prátikas di kursus 
di 9º y 10º anu di ELA di MA.  

Turma di 2025+ 

Matemátika 
<Link pa lista di kursu> 

Opson 1: Ekivalenti a un (1) anu di Áljebra y a nível di 
skola sekundária I Y un (1) anu di Jeometria, alinhadu ku 
padron y prátikas di kursus di Matemátika di MA.  
 
Opson 2: Ekivalenti a un (1) anu di Matemátika Integradu 
I y a un (1) anu di Matemátika Integradu II, na 

Turma di 2025+ 

 

https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A46:E46
https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A22:E22


 

alinhamentu ku padron y prátikas di kursus di MA.  

Siénsia 
<Link pa lista di kursu> 

Ekivalenti a un (1) anu di kualker un di kes disiplínas: 
Biolojia, Fízika, Kímika, ô Teknolojia/Enjinharia, na 
alinhamentu ku padron y prátikas di kursus di MA. 

Turma di 2025+ 

Istória di Merka 
<lista di kursus pa ser 
determinadu> 

Ekivalenti a un (1) anu di un kursu di Istória di Merka 
alinhadu ku padron y prátikas di kursus di MA. 

Turma di 2027+ 

 
Definison di Domíniu 
Alunus na Turmas di 2026 y 2027 ta demonstra domíniu na Inglês, Matemátika, Siénsia y Istória di Merka 
através di konkluzon ku susésu di kursus inkluídus na dokumentu di kursus aprovadu linkadu li. 
Konkluzon ku susésu é óra ki teni un nota pa tranzita di D- ô más. Medidas adisional y ajustadu pa 
determinason di domíniu ta ser adisionadu pa turmas di graduason futuru, na konformidadi ku kuadru di 
progreson abaxu. Métrikas adisional y ajustadu podi inklui un nota di kursu diferenti pa mostra domíniu 
(pur ezenplu, subi nota obrigatóriu pa C- ô más), sima konsiderason di avaliasons di kursu, portfólius y 
projetus kapston sima opsons pa domíniu. Es disizons li ta ser tomadu na koordinason ku regulamentus 
di stadu rilasionadu ku CD, segundu determinadu pa Konselhu di Graduason di MA. 
 

Progreson di Speransas di Domíniu pa Turma di 2026+ 

 
 
Konsiderasons Spesial 
Alunus ku Defisiénsia 
Nesessidadis di alunus ku defisiénsias foi tomadu na konsiderason duranti dIzenvolvimentu di es pulítika 
li. Komu tal, lista estensivu di kursus aprovadu ta reprezenta un gama extensu di padron alinhadu ku MA 
pa ELA, Matemátika, Siénsia y Istória di EUA ofresidu na programas di BPS. É un speransa esplísitu ki 
edukadoris ta sigi modifikasons y akomodasons diskritu na planu 504 ô IEP di kada alunu pa fazi 
konteúdu di nível di anu asesível pa alunus ku defisiénsias. 

Além di lista inkluzivu di kursus, konsiderasons spesial fazedu pa garanti ma alunus podi obten ses 
Determinason di Konpeténsia, kunpri rekizitus lokal y resebe servisus di IEP nesesáriu pa fazi tranzisons 
di fin di programa, di akordu ku Idukason Públiku Gratís y Apropriadu (FAPE). Alunus ku defisiénsias ten 
direitu di konpleta ses CD y rekizitus lokal di graduason kualker óra antis di idadi di 22 anu. Di akordu ku 
regulamentus di stadu y federál, dipôs ki un alunu atinji idadi di 14 anu, ekipa di IEP, inkluindu alunu, ta 
revé planu di tranzison anualmenti y ta determina data projetadu pa términu di servisus di IEP y emison di 
un diploma, sertifikadu di konkluzon ô otu dokumentu ki ta sinifika fin di ses programa di studu na BPS. 
 
Alunus Multilingi 
Komu un distritu konprometidu ku asesu igualitáriu a instruson di alta kualidadi pa tudu alunus, inkluindu 
alunus di Inglês (ELs), nu ta sertifika ma sertus kursus di ESL ta kupri rekizitu di kursu di Inglês (ELA) di 
CD. Es determinason ta bazia na un alinhamentu profundu di es kursus di ESL ku kurríkulu di nível di 
anu, fundamentadu tantu na padron di ELA komu na padron di língua di WIDA 2020. Es dezenhu 
intensionál di instruson ta apoia dizenvolvimentu di aprendizajen di língua y alkanse akadémiku. 
 
É un expektativa esplísitu ki tudu profesór di BPS ta uza apoiu linguístiku pa instruson di konteúdu di 
nível 1 pa alunus di Inglês, ta diferensia instruson di forma intensionál di akordu ku nível di profisiénsia di 
Inglês di kada alunu. Óra ki integradu apoiu di língua dentu kontéudu rigorozu, profesóris ten un papel 
inportanti pa garanti ma tudu alunus di Inglês ten oportunidadi igual pa atinji rekizitus di graduason y pa 
mostra ses kapasidadi akadémiku na plenitudi. 
 
Na alinhamentu ku nos konpromisu ku igualdadi na idukason y asesu, nos pulítika di CD di BPS ta inklui 
váris kaminhu linguistikamenti responsivu pa alunus di Inglês (ELs) mostra domíniu na matériais 
akadémiku prinsipal. Ta rekunhesi diversidadi di spersiénsias edukativu di nos alunus EL, inkluindu kes 
ku idukason formal limitadu ô interonpidu (SLIFE), ki antis txomadu Programas di Treinamentu di Língua 
di Alta Intesidadi (HILT), y kes ki ta partisipa na turmas inkluzivu, distritu ta permiti kursus di ESL — além 
di kursus tradisionál di ELA — pa ser revizadu y aprovadu pa kréditus di CD ondi for apropriadu. SLIFE 
(anteriormenti konxedu pa HILT-trabadju spesífiku di kursu) podi tanbé sirvi komu substitutus válidu pa 
kursus normál di ELA, kantu ta sta alinhadu ku padron di nível di anu y objetivus di instruson. Revizon di 
transkrison internasional é un parti formal di nos prosedimentu di CD, ta garanti ma dizenpenhu 
akadémiku ki alunus ja teni na ses país di oríjen é rekonhesidu y aplikadu pa rekizitus di graduason. 

 
Alunus ki Inskrevi Tardi 
Ta teni konsiderason pa alunus ki inskrevi tardi. Lista di kursus aprovadu devi akomoda variedadi di 
kursus ki podi resebedu na transkrison di un alunu. Ekipa di CD tanbê kria un grupu inter-funsional pa 
reviza transkrison externu, ta garanti ki es ta alinha kursus fóra di BPS ku lista di kursus aprovadu pa CD. 
 
Uzu di MCAS 
Na kazu limitadu undi Boston Public Schools ka ta konsigi dokumenta kursus anterior di un alunu, distritu 
podi konsidera uzu di rezultadu di MCAS di un alunu na Determinason di Konpeténsia, através di: (i) un 
nota ki atinji ô supera nível ezijidu na testi di MCAS di skola sekundária, ô (ii) alkansa padron substitutu ki 
distritu ta sertifika ma ta satisfazi mesmu padron akadémiku. 
 
Apelasons 
Alunus, familiaris, y pesoal di skola ten posibilidadi pa manda un aplikason di apelason di CD através di 
un formuláriu di Google pa Escritóriu di Koléjiu, Karéra, y Prontidon pa Bida, djuntu ku evidénsia ki ta 
mostra domíniu di padron di kurríkulu di 10º anu ki DESE identifika na ELA, Matemátika, Siénsia, ô Istória 
di Merka Ekipa inter-funsional di CD Taskforce ta reuni kada triméstri pa reviza dokumentus submetidu 

komu apelason pa prosedimentu kontinuadu di revizon di CD, pa analiza aplikason(s) di apelason di CD, 
y pa publika determinason final.  
 
Antigus Alunus 
Antigus alunus podi pIdi un revizon di transkrison através di Komité di CD di ofisina sentral. Komité ta 
reviza transkrison externu y di BPS di alunus pa determina si es sta kunpri ku rekizitus di pulítika di CD. 
Pa antigus alunus ki últimu anu di inskrison era na ô antis di anu letivu 2024-2025, prosedimentu di 
revizon ta sigi mesmu determinason di konpeténsia di turma di 2025.  

